
IO‘SMIRLARNI AGRESSIV XULQ-ATVOR 

FENOMENINI PSIXOLOGIK JIHATLARINI 
O‘RGANISH

Norqulova Dildora Shavkat qizi
Toshkent Kimyo Xalqaro Unversiteti Samarqand filiali

Ijtimoiy psixologiya mutaxasisligi magistranti

Annotatsiya: Ushbu maqolada o‘smirlik davrida kuzatiladigan agressiv xulq-atvor psixologik fenomen sifatida tahlil 
qilinadi. Agressiyaning shakllari, sabablari va uning ijtimoiy-psixologik omillari o‘rganiladi. Shuningdek, o‘smirlarning 
agressiv xulqini yumshatish va konstruktiv yo‘naltirishga doir psixologik yondashuvlar keltiriladi.

Kalit so‘zlar: agressivlik, o‘smirlik, psixologik fenomen, emotsional holat, ijtimoiy omillar, nazorat mexanizmi.

Abstract: This article analyzes aggressive behavior observed in adolescence as a psychological phenomenon. The 
forms, causes of aggression and its socio-psychological factors are studied. Also, psychological approaches to mitigating 
and constructively directing the aggressive behavior of adolescents are presented.

Key words: aggression, adolescence, psychological phenomenon, emotional state, social factors, control mechanism.

Аннотация: В статье анализируется агрессивное поведение, наблюдаемое в подростковом возрасте, как 
психологический феномен. Изучаются формы, причины проявления агрессии и её социально-психологические 
факторы. Представлены психологические подходы к смягчению и конструктивному управлению агрессивным 
поведением подростков.

Ключевые слова: агрессия, подростковый возраст, психологический феномен, эмоциональное состояние, 
социальные факторы, механизмы контроля.

K I R I S H
Bugungi kunda jahon miqyosida inson hayotida yuzaga keladigan ijtimoiy-psixologik muammolarning 

vujudga kelish mexanizmlarini tahlil qilish, ularni hal etish bo‘yicha samarali choralarni belgilash, oqilona 
va asosli qarorlar qabul qilish bo‘yicha izlanishlar keng quloch yoymoqda. O‘smirlik davri inson hayotidagi 
eng murakkab bosqichlardan biridir. Bu davrda shaxsning o‘zini anglash jarayoni kuchayadi, mustaqillikka 
intilish ortadi va hissiy beqarorlik namoyon bo‘ladi. Shu bilan birga, o‘smirlar orasida agressiv xulq holatlari 
keng tarqalgan. Agressiya psixologiyada shunchaki tajovuzkorlik emas, balki ichki ziddiyat va emotsional 
disbalansning tashqi ifodasi sifatida talqin etiladi. Bugungi kunda jahon miqyosida inson hayotida yuzaga 
keladigan ijtimoiy-psixologik muammolarning vujudga kelish mexanizmlarini tahlil qilish, ularni hal etish bo‘yicha 
samarali choralarni belgilash, oqilona va asosli qarorlar qabul qilish bo‘yicha izlanishlar keng quloch yoymoqda.

Yurtimizda so‘nggi yillarda olib borilayotgan islohotlar ham yosh avlod tarbiyasiga alohida e’tibor qaratishni 
nazarda tutmoqda. Jumladan, yoshlarning g‘oyaviy immunitetini mustahkamlash, zararli axborot oqimlariga 
nisbatan tanqidiy munosabatda bo‘lish, milliy va umuminsoniy qadriyatlarga sadoqatli bo‘lgan, qat’iy irodali, 
vatanparvar shaxslar etib tarbiyalashga qaratilgan chora-tadbirlar amalga oshirilmoqda. Bu jarayonda 
yoshlarning ta’lim jarayonidagi faolligini rag‘batlantirish, ularning ijtimoiy moslashuvchanligini oshirish, axloqiy 
qarashlar va psixologik barqarorlikni shakllantirishga qaratilgan mexanizmlarni takomillashtirish masalalari 
dolzarb ahamiyat kasb etmoqda.

Mazkur maqolada o‘smirlarning agressiv xulqi psixologik fenomen sifatida tahlil qilinib, uning sabablari, 
ko‘rinishlari va psixologik nazorat mexanizmlari yoritiladi.

Asosiy qism
Psixologik fenomen (yoki ruhiy hodisa) – bu insonning ruhiy faoliyati, ongi, xulq-atvori yoki hissiy kechinmalari 

bilan bog’liq bo‘lgan, kuzatish va ilmiy o‘rganish mumkin bo‘lgan har qanday hodisa, jarayon yoki natijadir. 
Oddiy qilib aytganda, bu insonning ichki va tashqi dunyosida yuz beradigan va psixologiya fani tomonidan 
tahlil qilinadigan hamma narsa. Asosiy jihatlari: Kuzatiladigan hodisa: Psixologik fenomenlar bevosita kuzatish 
(xulq-atvor, harakat) yoki bilvosita (savol-javob, testlar orqali fikrlar, his-tuyg’ular) o‘rganilishi mumkin bo‘lgan 

I narsalardir. Miyada sodir bo‘ladi: Ular miya faoliyati, kognitiv jarayonlar va hissiy holatlar bilan chambarchas 
bog’liq. O‘smirlardagi agressiv xulq-atvor ham insonning ruhiy holati va ijtimoiy munosabatlari bilan bog’liq 
bo‘lganligi sababli psixologik fenomen hisoblanadi. O‘smirlik davrining psixologik xususiyatlari: O‘smirlik 12–17 
yosh oralig‘idagi davr bo‘lib, shaxsiy identifikatsiya, mustaqillik va o‘zini namoyon qilish ehtiyoji kuchayadi. 
Hissiyotlar tez o‘zgaruvchan bo‘ladi, irodaviy nazorat to‘liq shakllanmagan. Bu esa konfliktlarga tez kirishish va 
agressiv reaksiya berish ehtimolini oshiradi. O‘smirlik davri inson hayotidagi eng muhim psixologik shakllanish 
bosqichlaridan biri hisoblanadi. Bu bosqichda shaxsning ichki dunyosi, o‘z-o‘zini anglash darajasi, mustaqil 
qaror qabul qilishga intilishi va ijtimoiy faolligi keskin o‘zgarishga uchraydi. Aynan shu davrda ko‘plab psixologik 
muammolar, jumladan, tajovuzkorlik (agressivlik) holatlari yaqqol namoyon bo‘ladi. Agressiv xulq-atvorni 
o‘rganishda psixologik omillar bilan bir qatorda ijtimoiy muhitning bevosita ta’siri alohida ahamiyatga ega. Zero, 
o‘smirlarning harakatlari ko‘p hollarda u yashayotgan jamiyatdagi ijtimoiy holat, oilaviy tarbiya va tengdoshlar 
guruhi bilan bog‘liq bo‘ladi. Agressiv xulq-atvorning kelib chiqish sabablari bo‘yicha turli konsepsiyalar mavjud. 
Agressiv xulq-atvor tushunchasining psixologik mazmuni. Agressiv xulq-atvor — bu inson tomonidan boshqa 
shaxsga, jamiyatga yoki o‘ziga nisbatan zarar yetkazish maqsadida amalga oshiriladigan ongli yoki ongsiz 
harakatlardir. Psixologiyada u motivatsion-emotsional holat sifatida baholanadi. Agressiv xulqning psixologik 
mohiyati, psixologiyada agressiya — bu boshqa shaxslarga yoki o‘ziga qaratilgan zararli harakat bo‘lib, u 
fiziologik (asabiylashish, jizzakilik) va ijtimoiy (haqorat, janjal, urushqoqlik) shakllarda namoyon bo‘ladi. A.N. 
Leontyev, K. Lorens, Z. Freyd, A. Bandura va boshqa olimlar agressiyani biologik, ijtimoiy va kognitiv nuqtai 
nazardan izohlashgan. S. Freyd agressiyani inson tabiatidagi instinktiv kuch deb hisoblab, uni “Thanatos” — 
ya’ni, o‘lim instinkti bilan bog‘laydi. Uning fikricha, insonning ichki ziddiyatlari va repressiyalari tashqi muhit 
orqali agressiv shaklda namoyon bo‘ladi. A. Bandura esa agressiyani ijtimoiy o‘rganilgan xulq shakli deb talqin 
etadi. U “Bobo doll” tajribasi orqali bolalar kattalarning tajovuzkor xatti-harakatlarini kuzatish va taqlid qilish 
orqali o‘rganishini ilmiy isbotlagan. E. Fromm agressiyani “insonning ijtimoiy va ekzistensial ehtiyojlari bilan 
bog‘liq mudofaa reaksiyasi” sifatida talqin etadi. U “destruktiv agressiya” va “mudofaa agressiyasi”ni farqlab, 
ijtimoiy sharoitlarning bu jarayonga ta’sirini tahlil qilgan. K. Lorents esa biologik yondashuv tarafdori bo‘lib, 
agressiyani “hayotiy energiyani saqlab qoluvchi tabiiy instinkt” deb atagan. O‘smirlik davri (12–17 yosh)da 
agressiv xulqning shakllanishiga quyidagi omillar ta’sir ko‘rsatadi: Ijtimoiy-psixologik omillar: oilaviy nizolar, 
zo‘ravonlik tajribasi, o‘qituvchi va sinfdoshlar bilan nizolar. Emotsional omillar: g‘azab, rashk, tushkunlik, o‘zini 
qadrsiz his qilish. Kognitiv omillar: voqelikni noto‘g‘ri talqin qilish, fikrlashda qattiqqo‘llik, empatiya yetishmasligi. 
L.S. Vygotskiyga ko‘ra, o‘smirlik davrida shaxsning ichki nutqi va refleksiya jarayoni kuchayadi. Shu sababli, 
hissiy beqarorlik o‘zini ifoda etish usuli sifatida agressiv harakatlarda namoyon bo‘ladi. O‘smirning agressiv 
xulqi ko‘pincha o‘z-o‘zini anglash, ijtimoiy maqomni egallash va mustaqil “Men” konsepsiyasini shakllantirish 
jarayonida yuzaga keladi. Shuning uchun ham u psixologik fenomen sifatida inson ruhiyatining tabiiy, lekin 
boshqariladigan qismidir.

Agressiv xulq-atvor o‘z-o‘zidan shakllanmaydi. Unga zamin hozirlaydigan ijtimoiy sharoitlar, xususan, 
oiladagi befarqlik, maktabdagi psixologik bosim, atrof-muhitdagi adolatsizlik va tengsizlik, shuningdek, yetarli 
darajadagi emotsional qo‘llab-quvvatlashning yo‘qligi asosiy omillardan hisoblanadi. O‘smir yoshdagi shaxslar 
odatda ta’sirchan bo‘lib, ular ongli tanlov qilmasdan tashqi muhit ta’siriga beriluvchan bo‘lishadi. Tashqi ijtimoiy 
bosim, ayniqsa, jinoiy faoliyatga moyil kattalar yoki o‘ziga o‘xshagan tajovuzkor do‘stlar ta’siri ostida ular noto‘g‘ri 
yo‘ldan yurishga moyillik bildiradilar. Ba’zida ular salbiy muhitda o‘sib, oilada e’tibor yetishmaganligi sababli 
jamiyatda o‘z o‘rnini topish maqsadida o‘zini dovyurak, qat’iyatli shaxs sifatida namoyon qilishga harakat qiladi. 
O‘smirlar tajovuzkorlikni ko‘pincha o‘zlarini himoya qilish yoki jamiyatda o‘z o‘rnini mustahkamlash vositasi 
sifatida qo‘llaydilar. Ayniqsa, o‘zini jamiyatda rad etilgan, noto‘g‘ri tushunilgan yoki e’tibordan chetda qolgan deb 
hisoblovchi o‘smirlar tajovuzkorlik orqali o‘z hissiy og‘riqlarini tashqi muhitga ko‘chirishga urinadilar. Bu esa, o‘z 
navbatida, ijtimoiy munosabatlarda muammolar, ijtimoiy ajralish va norozilik holatlarini kuchaytiradi.

X U L O S A  V A  T A K L I F L A R
O‘smirlik davrida agressiv xulq-atvorni psixologik fenomen sifatida o‘rganish shuni ko‘rsatadiki, bu holat 

insonning ichki emotsional, motivatsion va ijtimoiy muvozanatining buzilishi bilan bevosita bog‘liq. Agressiya 
nafaqat destruktiv kuch, balki o‘smir shaxsining o‘zini anglash va ijtimoiy maqomini izlash jarayonidagi tabiiy 
psixik reaksiyadir. Tahlillar shuni ko‘rsatadiki, o‘smirlarning agressiv xulqi ko‘p hollarda oilaviy muhit, ijtimoiy 
munosabatlar sifati, o‘qituvchi va sinfdoshlar bilan bo‘lgan psixologik aloqalar darajasi bilan chambarchas 
bog‘liq. Shuning uchun agressiyani kamaytirishning asosiy yo‘nalishlari quyidagilardan iborat: o‘smirlarning 
emotsional holatini boshqarish ko‘nikmalarini rivojlantirish; ijtimoiy qo‘llab-quvvatlash tizimini mustahkamlash; 
oilaviy munosabatlarda o‘zaro hurmat va ishonch muhitini shakllantirish; maktab psixologi tomonidan muntazam 
psixokorreksion ishlarni yo‘lga qo‘yish. Shuningdek, agressiyani psixologik fenomen sifatida tahlil qilish uni 
faqat patologik hodisa emas, balki o‘smirlikdagi shaxs shakllanishining bir bosqichi sifatida ko‘rishga imkon 

Iberadi. Bu esa zamonaviy psixologiyada shaxs taraqqiyotini yanada chuqurroq tushunish uchun yangi ilmiy 

yondashuvlarni ishlab chiqishga zamin yaratadi.

